
“Meriri ya ekišo” e hweditšwe bjale ka sedirišwa sa go tšweletša 

diritibatši tša Mandrax  

 

Tshwane, 7 Disemere 2022 – Baofisiri ba Khasetomo ba Ditirelo tša Motšhelo tša Afrika 

Borwa (SARS) ba swere selo seo se dirišwago go tšweletša seritibatši sa Mandrax morago 

ga go hlahloba theraka yeo e bego e tsena ka Afrika Borwa go tšwa ka Mozambique.  

Bahlahlobi ba Khasetomo go tšwa go Yuniti ya Dimpša tša Didupe tša Khasetomo ya ka 

Lebombo ba be ba dira dipuruputšo tša sewelo ge morwato ka go kanale ya tlišogae ka 

Posong ya Mollwane wa Lebombo ge ba ile ba emiša theraka e serolae ya dikariki tše pedi 

yeo e bego le labile ka Afrika Borwa.  

Baofisiri ba ile ba boledišana le mootledi, yoo e lego modudi wa ka Zimbabwe , go dira 

hlahlobo ya matsogo go tiišetša dithoto, tšeo di laodišitšwego bjale ka meriri ya ekišo. 

Moofisiri wa Khasetomo o kgopetše ditokumente tša taodišo go mootledi tšeo di ilego tša 

neelwa moofisiri. 

Dinomoro tša sili di ile tša tiišetšwa gomme tša hwetšwa dinepagetše, gomme mohlahlobi o 

ile a tšwelapele ka go setšha sefatanaga kamoka. Lepokisi la dithulusi le ile la bulwa, 

gomme mekotlana ye 9 ya kimelo ya 22kg ya go swara puwere ya go se tsebiwe o ile wa 

hwetšwa. Puwere e ile ya dirwa diteko lefelong leo ka tirišo ya Generic and Cocaine test kit 
gomme ya hwetšwa e le phosethifi bjale ka selo sa nakhotiki.  

Dithoto le sefatanaga eile tša fiwa Ditirelo tša Maphodisa tša Afrika Borwa (SAPS) go dira 

dinyakišišo tša go tšwetšwapeld. Laporotori ya Forensiki ya SAPS ka morago e ile ya tiišetša 

gore selo seo e be e le N-Acetylanthralinic Acid yeo e lego setšweletšwa sa Methaqualone 

(Mandrax). 

Tekanyetšo ya boleng bja selo seo ke R5-million. Le ge go le bjalo, ge puwere e šetše e 

dirišitšwe go tšweletša dipilisi tša Mandrax, seokobatši se tlo ba le boleng bja godimo. 

Mootledi wa theraka o ile tšhaba ka nako yeo go bego go dirwa dihlahlobo, gomme dilo le 

sefatanaga di ile tša fiwa SAPS go dira dinyakišišo tša go tšwetšwapele. Sefatanaga se ile 

sa golegwa ka Ntlophatlo ya Mmušo ya ka SARS. 

 

• Go ditiragalo tša go arogana ka posong ya mollwane wa Skilpadshek ka Botswana, 

moofisiri wa Khasetomo ya ka SARS ka sewelo o swere theraka ya ngwadišo ya ka 

Afrika Borwa yeo e bego e swere mapokisi a magolo a 1433 ao a bego a sa 

laodišwa, ao a gononotšwego a swere disekerete tša go se be molaong tša 

Remington Gold. 

Diteng tša theraka di be di laodišitšwe bjalo ka dipampiri tša go lahlwa tša boleng bja R48 

500. Ka nako ya tlhahlobo, baofisiri ba Khasetomo ba hweditše dipampiri tša go lahlwa di 

dirišitšwe go šireletša makase a magolo a disekerete. Boleng bja disekerete tše ke bja 

tekanyetšo ya R21-million. 

Mootledi wa theraka o ile a  itira o kare o bula lehlakore le lengwe la theraka gomme a 

tšhabela lehlakoreng le lengwe la hlahlobo.  Theraka le makase a magolo a disekerete di ile 

tša golegwa ka Posong ya Mollwane wa Skilpadshek. Kgetsi ya bosenyi kgatlhanong le 

mootledi, agente ya go tleera le khamphani ya senamelwa e gare e a dirwa. 

 



Khomišinare wa SARS Edward Kieswetter o ile a reta baofisiri ba Khasetomo bakeng sa go 

ntšha mahlo dinameng ka go dithibela disekerete tšeo di sego molaong go tsena ka nageng . 

“Intasteri ya semolao ya motsoko le sekerete ka nageng e hloka thekgo gomme SARS e 

laeditše gape gore e raloka karolo ya yona.  “Ka go swana, kgwebi ya dinakothiki e 

swanetše go šwalalanywa. Diokobatši di na le kamompe go badiriši ka moka, yeo ka 

maswabi e akaretšago baswa bao ba nago le holofelo ya go abela kudu go tšwelelo ya naga 

ya rena.” 

 

Mrn. Kieswetter o tlaleleditše ka gore SARS e ikemišeditše go ditebo tša leano la yona la go 

thatafeletša go se obamele le go lefiša dikotlo tša godimo go motho ofe goba ofe yo a 

tlolago molao.  “Mola re nolofaditše obamelo, re ka se kgotlelele dimenetša le digongwana 

tšeo mošomo wa tšona e lego go thibela tšwelopele ya ekonomi ya naga ya rena le maphelo 

a badudi ba rena” 

 

Bona diswantšho mo tlase tša mekotlana yeo e swerego selo sa N-Acetylanthralinic 

Acid 

 

 

 

 

 

 

 



Go hwetša tshedimošo enngwe ikgokaganye le SarsMedia@sars.gov.za 

